
  OPĆINSKOM SUDU U ZENICI  

     -sudiji za prethodno saslušanje-          

                                                                                              

Na osnovu člana 45. stav 2. tačka i) i člana 241. stav 1. Zakona o krivičnom postupku 

Federacije BiH, podižem  

 

O P T U Ž N I C U 

            Protiv: 

 

Č. A., zvani „F.“, osuđivan,  

 

 što je: 

 

Dana 07.01.2025. godine, oko 19,20 sati, na području grada Z., u ulici.., naročito drskim i 

bezobzirnim ponašanjem i nasiljem ugrozio građanski mir K. B., tako što je, kada je ušao u UO 

„S.“ otišao do stola gdje je sjedio K. B. i pozvao ga da izađe napolje te mu odmah zadao udarac 

pesnicom u predjelu lica, nakon čega su izašli iz objekta te s namjerom da povrijedi B. istom ispred 

objekta zadao više udaraca rukama i nogama u predjelu glave, nakon čega su zajedno ušli u pmv 

marke „Škoda Octavia“ i uputili se u naselje .., usljed čega je B. zadobio lake tjelesne povrede u 

vidu krvnog podliva kože ispod desnog oka i krvnog podliva kože iznad desnog uha, svjestan i 

znajući da nasiljem ugrožava B. građanski mir, te da mu zadavanjem udaraca može nanijeti tjelesne 

povrede, što je i htio,  

 

dakle, nasiljem i naročito drskim i bezobzirnim ponašanjem prema drugom ugrozio 

građanski mir, pri čemu je neka osoba lako tjelesno povrijeđena,  

 

 čime je počinio krivično djelo „Nasilničko ponašanje“ iz člana 362. stav 2. u vezi sa 

stavom 1. Krivičnog zakona Federacije BiH.  

 


